В О В Е Д

I.Оцена на состојбите во областа што треба да се уреди со законот и причини за донесување на законот

Со Законот за земјоделското земјиште (“Службен весник на Република Македонија” бр.135/07, 18/11, 148/11 и 95/12), уредено е дека земјоделското земјиште во државна сопственост не може да биде предмет на продажба.

Со цел овозможување на постапка за продажба на земјоделско земјиште во државна сопственост согласно закон се предлага законско решение кое ќе го овозможи истото.

II. Цели, начела и основни решенија

Со донесувањето на овој закон ќе се овозможи земјоделското земјиште во државна сопственост да биде предмет на продавање под услови и на начин утврдени со закон.

Начела врз кои се заснова законот се:

Предлог законот зе заснова на истите начела на кој се заснова Законот за земјоделското земјиште.

III. Оцена на финансиските последици од Предлогот на Закон врз Буџетот и другите јавни финансиски средства

Предложените решенија во законот нема да предизвикаат финансиски импликации врз Буџетот на Република Македонија и другите јавни финансиски средства.

IV. Процена на финансиските средства потребни за спроведување на Законот, начин на нивно обезбедување, податоци за тоа дали спроведувањето на законот повлекува материјални обврски за одделни субјекти

За спроведување на законот не се потребни финансиски средства кои треба да се обезбедат во Буџетот на Република Македонија.  
ПРЕДЛОГ 
НА ЗАКОН ЗА ИЗМЕНУВАЊЕ 
 НА ЗАКОНОТ ЗА ЗЕМЈОДЕЛСКОТО ЗЕМЈИШТЕ

Член 1
Во Законот за земјоделското земјиште (“Службен весник на Република Македонија” бр.135/07, 18/11, 148/11 и 95/12) во член 17 ставот 1) се менува и гласи:
“Земјоделското земјиште во државна сопственост може да биде предмет на продажба под услови и на начин утврдени со закон.“

Член 2
Овој закон влегува во сила осмиот ден од денот на објавувањето во “Службен весник на Република Македонија”. 
О Б Р А З Л О Ж Е Н И Е 

I.ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Предмет на овој закон е изменување на одредбата од Законот за земјоделското земјиште, со која земјоделското земјиште во државна сопственост не може да биде предмет на продажба. 

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со предложените измени на законот се овозможува продавање на земјоделско земјиште во државна сопственост на начин и под услови утврдени во закон.

III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложеното решение ќе се овозможи  земјоделско земјиште во државна сопственост да може да биде предмет на продажба на начин и под услови утврдени во закон.
ТЕКСТ НА ОДРЕДБИТЕ ОД ЗАКОНОТ ШТО СЕ МЕНУВААТ
Промет и користење на земјоделско

земјиште во државна сопственост
Член 17
1)Земјоделското земјиште во државна сопственост не може да биде предмет на продажба.

2)Земјоделското земјиште во државна сопственост може да се даде на користење по пат на закуп и плодоуживање.

3)Во име на Република Македонија земјоделското земјиште во државна сопственост на користење го дава Министерството, на начин и услови предвидени со овој закон.

4)Земјоделското земјиште дадено на користење, согласно ставот 2 на овој член не смее да се даде во подзакуп и плодоуживање.

